
Nunatsinni umiarsuarni aqumiutut ilinniarsimasut suliffissaqarnikkut periarfissaat
ganog pitsaanerulersinneqgarsinnaanersut qulaajarumallugu apeqquteqgaat aallaa-
vigalugu oqallinnissamik siunnersuut.

(Inatsisartunut ilaasortat Saxtorph Didriksen aamma Lars Mathaeussen, Siumut)

Aqumiutut ilinniartitaaneq tassaavog Namminersornerulluta Ogartussaalernitsinniit susas-
saqarfiit akisussaaffigilerlugit "angerlaassatta” siulliit ilaat.

Ogqaluuserisassanngortitsisuupput Siumut sinnerlugu Inatsisartunut ilaasortat fiskeskipper-
imut ilinniarsimasut Saxtorph Didriksen aammalu uanga Lars P. Mathaeussen. Oqallisissi-
arput pillugu Siumumiit ima ogaaseqassaagut.

1959-1960—mi ilinniarneq nunatsinni aallartisarneqalerpoq, taamanikkullu soqutiginninneq
ima annertusimatigaat allaat Nuummiinnaanngitsoq ingerlatsisogarsimalluni angusaris-
saarfiusumik.

Aammattaaq nammineq misigaara 1981-mi Skipperskolen Nuuk annikigineqartoq qin-
nutegartut ima amerlatigimmata allaat llulissani immikkoortortaqarfiliortogarluni.

Taamanikkut Nuummi ilinniarnerit kystskipper-it saetteskipper-it fiskeskipper-illu ilinniartin-
negartarput aammalu saniatigut Paamiuni tunngaviusumik umiartornermut ilinniarfegarluni.

Aammattaaq eqqamaajuassavarput taamanikkut aalisariuterpassuit nunatsinnut tulaas-
suimmata allaat suliffissaaleqineq illoqarfiit ilaanni "llisimaneqarpiarani”.

Umiarsuarni nunatsinni angalasartuni ukiuni kingullerni aqumiunik nunatsinneersunik atui-
neqg tanngassimaarutissaanngilaq, tassami piumasagaatini taamaallaat 60 % piumasagaa-
taammat nunagavissuunissaannik.

Kilisaatit aalisariutillu nunatsinni 100 %-imik nunagavissunik inuttagarsinnaatitaaffianni,
tassa gaamiuni, egqumiiginarsinnaavoq sooq inuttat toggaannartumik ogaatsitigut paasi-
sinnaasaminnik ogaluttunik tamakkiisumik agumioqgartitaanngitsut.

Imartarput kalaallit nunatsinni imaannaanngitsuuvoq, pingaaruteqagaarlu umiartortut
ogaatsimikkut paasisinnaalluagaannik aqumioqgartinnegarnissaat, ajogaarli Umiarsuaatit-
sinnik aqutsisut tamanna soqutiginngimmassuk, inuit pisinnaatitaaffiannik tamanna uniui-
nerunnginnerpa?

Tassami suliffimmi taama ulorianarsinnaatigisumi pisariagarluinnarmat tamakkiisumik ka-
laallinik inuttagartuni tamakkiisumik attavegarsinnaaneq aqumiorisanut.

Imartarsuatsinni siunissami atuinissamik ilisimasaqgarnissaqg.



Umiartortut kikkulluunniit imartaminnik ilisimasaqarluarnissaat pingaaruteqagaaq, soorlu
nunatsinniittut ittumik imartalimmi, sikut, nittaalarsuit, anorersuit, pingaarnertullu imarta-
minnik gaatuussimasalimmik innuttaasut agumiogarnissaat kialluunniit imartatsinnik ilisi-
masaqartup kissaatigaa aqumioq imartatsinnik gaatuussimasagassasoq, minnerunngitsu-
millu ogalogatigisinnaasamik aqumiogarnissaq inuttaasumut toggissisimanarnerpaassaaq
aamma.

Massakkut nunarput nunanik allanik sutigut tamatigut soqutiginarseruttoggavoq, susoqgas-
sappammi umiarsuit atorneqartussaapput, assersuutitut taariartigu sikusartumi angal-
lanneq annertusiartuinnarpoq taamaammat imartatsinnik ilisimasagarluartunik umiarsuit
imartarsuarmi Qalasersuup Avannarliup affarliani aqgumiussanik ilinniartitsineq tassunga
nalegqussagaq aallartinneqassappat imarsioriaatsimik nunarsuarmi suliaqarfiit kateriffiat
pegatigalugu ilinniarnernik aallartitsinissaq siunissami, piaartumik pilersaarusiortariaqar-
pog makkua pissutigalugit:

Nunarsuarmiogatitta ilisimalluarmassuk ganoq sikorsuit Qalasersuarniittut nunarsuatsinni
pissusilersuutitsinnik innarliisinnaanerat annertutigisoq. Pikkorliornerit annikinnerpaalluun-
niit issittup imartaani innarliisartut ilisimaneqarput, soorlu Exxon Valdez Alaskap immarta-
minni innarleerujussuarnikuusoq aali pikkorliornimininnguamik ajutoorneq aallaavegartoq.

Naggataatigut Siumumiit Naalakkersuisut kajumissaarusuppagut iliuusissamik sulis-
sutegaqqullugit, ima paasillugu, imartarsuatsinni ajutoortogarnissaa utaqqginagu iliuuseqar-
tariaqaratta, namminermi akisussaaffigaarput imartarput.

Ukiut kingulliit imartatsinni uuliamik ujaasisogarnerani umiarsuarpaalussuit imartatsinniip-
put, aammalu aatsitassarsiorneq pimoorunnegalersoq piumasagarpogq umiarsuit angisoor-
suit annertuumik imermik "ujaqqiummik” usisut imartatsinnut imaarsisannginnissaat qulak-
keertariagaratsigu.

Imartarsuarput nunarsuarmi imartat minguinnerssaattut taajuutilik paarilluassavarput si-
unissami innarlernaveersaagassarput. llinniartitsinerit gaffassagassat imartatsinnut naleg-
gussakkamik atuarfinni piumasagaatitallit aallartissallugit piffissanngorpog.

Akisussaaffik allanut tunniuteqgissallugu akissaganngilagut, pisussaaffillu Naalakkersuis-
uniippog iliuusegarnissamut piaartumik.



